
వ. అందు. 16



తే. సింహవిక్రమపట్టణశ్రేష్ఠుఁడైన

సెట్టి జగజెట్టి పావాణిసెట్టివిభుఁడు

ఘనుఁడు నగరీశచంద్రశేఖరపదాబ్జ

వందనానందితాత్ముండు వంశకరుఁడు. 17



క. శ్రీపర్వతసోపాన

స్థాపకుఁడగు రెడ్డి వేమజగతీపతికిన్

బ్రాపైన యవచిదేవయ

యా పావాణికి జనించె నభ్యుదయముతోన్. 18



ఉ. విశ్వజగత్ప్రసిద్ధుని, వివేకనిరంజనరామనాథ యో

గీశ్వరపాదసేవకు నహీనదయాగుణశాలి వీరమా

హేశ్వరచక్రవర్తిఁ దరుణేందుకళాధరభక్తిభావనా

శాశ్వతచిత్తు మా యవచి సత్కులు దేవయ నెన్న శక్యమే. 19



ఉ. ఆతతభక్తిసంపద నహర్నిశమున్ ఘృతఖండశర్కరా

పాతముతో నపూపములు పాయసమున్ గదళీఫలంబులున్

స్ఫీతము గాఁగ నన్నములు పెట్టును శంకరభక్తకోటి కా

సేతుహిమాచలం బవచిసెట్టికి నెవ్వరు సాటి యిమ్మహిన్. 20

మ. ఖుసి మీఱన్ సురధాణి నిండుకొలువై కూర్చున్నచో నీకరా

భ్యసనప్రౌఢి నుతించురా యవచితిప్పా! చంద్రసారంగనా

భిసముద్పాదితతాళవృంతపవనప్రేంఖోల్లనప్రక్రియా

వసరోదంచితసారసౌరభరసవ్యాలోలరోలంబముల్. 22



చ. హరిహరరాయ ఫేరోజసహా సురధాణ గజాధిపాదిభూ

వరులు నిజప్రభావ మభివర్ణన సేయఁ గుమారగి ర్యధీ

శ్వరుని వసంతవైభవము సర్వము నొక్కఁడ నిర్వహించు మా

తిరుమలనాథ సెట్టికిని ధీగుణభట్టికి నెవ్వఁ డీడగున్. 23



శా. చామున్, వైశ్యకులాబ్ధిసోము, విలసత్సౌందర్యలీలాకళా

కామున్, దానకళాభిరాము, సుమనఃకల్హారవాటీసుధా

ధామున్, గోమలయామినీశ్వరకళోత్తంసప్రశంసారుచి

శ్రీమన్మానలశైవయోగి విహితక్షేమున్ నుతింపం దగున్. 24

		 ఈ పేజీలో చివరి మార్పు 7 జూన్ 2020న 23:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

